
Terima Kasih Pengacara Majlis, 
 

Yang Berbahagia Profesor Dr. Zulkifilie bin Ibrahim 

Timbalan Naib Canselor (Akademik dan Antarabangsa) 

 

Yang Berbahagia Profesor Ir. Ts. Dr. Ghazali bin Omar 

Timbalan Naib Canselor (Penyelidikan dan Inovasi) 

 

Yang Berbahagia Profesor Madya Datuk Dr. Sabri bin 

Mohamad Sharif 

Timbalan Naib Canselor (Hal Ehwal Pelajar) 

 

Yang Berusaha Encik Masdzarif bin Mahat 

Ketua Pegawai Operasi UTeM 

 

Pegawai-Pegawai Kanan Universiti 

Yang Diraikan penerima-penerima Calon Pingat Perkhidmatan 

Cemerlang, Anugerah Perkhidmatan Cemerlang dan Anugerah 

Jasa Bakti 

 

Rakan-Rakan media 

 

Wakil kesatuan/persatuan 

 

serta semua ahli Keluarga UTeM yang dikasihi sekalian. 

 

Assalamualaikum Warahmatullahi Wabarokatuh  

 

Salam Sejahtera 

Salam Keluarga Malaysia 

Salam Keluarga UTeM  

PENDAHULUAN 

 

1. Alhamdullillah, setinggi-tinggi kesyukuran dipanjatkan kehadrat 

Allah Subbahanahu Wata’ala, di atas segala rahmat dan 

kurniaan dariNya, kita dapat berhimpun dan bertemu pagi ini di 

dalam Majlis Anugerah Perkhidmatan Cemerlang dan 

Anugerah Sanjungan Universiti 2021. 

 

2. Setelah 2 tahun UTeM tidak meraikan majlis ini secara fizikal 

kerana penularan Wabak COVID-19, Alhamdulillah pada tahun 

ini Majlis Anugerah Perkhidmatan Cemerlang dan Anugerah 

Sanjungan Universiti 2021 dapat dijalankan semula seperti 

biasa. 

3. Majlis seperti ini sememangnya amat bermakna bagi kakitangan 

awam, khususnya kepada Keluarga UTeM kerana ianya 

merupakan satu pengiktirafan dan penghargaan Universiti 

Teknikal Malaysia Melaka kepada staf yang telah menghasilkan 

kualiti perkhidmatan yang cemerlang dan yang lebih penting 

telah memenuhi kehendak pemegang taruh dan kumpulan 

sasar. 

 

Keluarga UTeM yang dihormati sekalian, 

 

Andrew Carnegie ade menyatakan: 

 

Take away my people, but leave my factories and soon 

grass will grow on the factory floor. 

Take away my factories, but leave my people and soon we 

will have a new and better factory. 

4. Sesungguhnya pekerja di dalam sesebuah organisasi 

merupakan nadi di dalam perkembangan organisasi tersebut. 

Walaupun dengan kehadiran seorang pemimpin yang 

berkaliber, namun tanpa komitmen dan kerjasama yang jitu 

daripada pekerja, organisasi tersebut tidak akan dapat 

membangun. Oleh yang demikian, majlis anugerah seperti ini 

seharusnya digalakkan bagi memastikan seluruh keluarga 

UTeM dihargai dan dapat meningkatkan motivasi seluruh ahli 

keluarga UTeM. 

 
5. Anugerah yang akan disampaikan pada hari ini bukan sahaja 

sebagai tanda menghargai pencapaian cemerlang dan 

sumbangan Keluarga UTeM, sebaliknya sebagai pendorong 

dan tauladan kepada staf lain sama ada yang baru atau lama 

untuk terus berusaha meletakkan diri pada satu tahap yang 

cemerlang dalam pelbagai aspek termasuklah hal-hal 

akademik, penyelidikan, penerbitan dan pengurusan 

pentadbiran. 

 
6. Diharapkan dengan pemberian Anugerah Perkhidmatan 

Cemerlang ini akan dapat terus membakar semangat ahli 

Keluarga UTeM dalam memacu Universiti ke arah yang lebih 

berdaya saing dan mencapai sasaran yang telah ditetapkan 

oleh pihak Universiti.   

 
Hadirin dan hadirat sekalian, 

 
7. Kecemerlangan Keluarga UTeM semakin meningkat saban 

tahun. Bagi tahun penilaian 2021, UTeM telah memperolehi 

purata markah prestasi sebanyak 87.26%, sedikit meningkat 

berbanding tahun sebelumnya iaitu 86.96%. Justeru itu, saya 

ingin merakamkan ucapan syabas dan setinggi-tinggi tahniah 

kepada seluruh Keluarga UTeM terutamanya kepada 148 warga 

cemerlang UTeM yang telah berjaya menerima Anugerah 

Perkhidmatan Cemerlang bagi penilaian prestasi tahun 2021. 

 
8. Bukan itu sahaja, tahun 2021 juga telah mencatatkan sejarah di 

mana UTeM turut meraikan 121 orang ahli Keluarga UTeM 

menerusi Anugerah Jasa Bakti (AJB) di atas kesetiaan 

berkhidmat sebagai penjawat awam selama 20 tahun. Jumlah 

ini merupakan jumlah teramai penerima AJB dalam sejarah 

UTeM. 
 

9. Saban tahun usaha bersama kita untuk melonjakkan lagi 

visibitili UTeM menerusi penarafan antarabangsa ataupun world 

rankings telah berjaya direalisasikan, dan saban tahun prestasi 

UTeM dalam sistem penarafan ini menunjukkan kemajuan yang 

amat positif menerusi peningkatan kedudukan di aras yang 

lebih membanggakan. Segala pencapaian ini tidak akan dapat 

dicapai tanpa usaha daripada ahli Keluarga UTeM semua. 

Terima kasih saya ucapkan. 
 

10. Akhir kata, sekali lagi, tahniah dan syabas kepada ahli 

Keluarga UTeM yang telah terpilih sebagai penerima 

Anugerah Perkhidmatan Cemerlang 2021. Jadikanlah 

kejayaan para penerima anugerah hari ini sebagai penyuntik 

semangat kepada semua dalam memberikan mutu 

perkhidmatan yang lebih baik untuk tahun hadapan dan tahun-

tahun yang mendatang. Kualiti perkhidmatan yang diberikan 

oleh semua pegawai menggambarkan pencapaian UTeM 

secara keseluruhanya. Semoga semangat, kerjasama dan 



10 

 

keikhlasan yang diberikan oleh Keluarga UTeM dalam 

memenuhi amanah dan tuntutan agama, bangsa dan negara 

ini sentiasa diberkati Illahi hendak-Nya. 
 

Pantas sampan kerana pendayung 

Mudik ke hulu ke pohon tualang 

Pekerja komited UTeM disanjung 

Menjadi tunggak Universiti terbilang 

 

Sekian  

Wabillahitaufik Walhidayah Wassalamualaikum Wrt. Wbth.  

Terima kasih. 

 

 


